
Finansrapportering pr. 31.12.22 

Rådmannen sitt framlegg til vedtak:
Finansrapport pr. 31.12.22 vert teken til vitring.

Saksopplysningar:
Bakgrunn
Finansrapporteringa er basert på eige finansreglement vedteke av kommunestyre den 6.05.2021, sak 
17/21. Rapporteringa bygger på pkt. 9 I det nye finansreglementet. 
Rådmannen skal i samband med tertialrapportering per 30.04 og 31.08 utarbeide ein finansrapport 
til formannskapet og kommunestyret. I tillegg skal rådmannen i samband med årsavslutning leggje 
fram ein rapport til formannskapet og kommunestyret som viser utviklinga gjennom året og status 
ved utgangen av året. 
 Rapportane skal innehalde ein omtale og vurdering av kommunen sin finansielle risiko.
 Rapportane skal innehalde ein nærmare omtale av korleis aktiva og passiva er samansett. 
 Rapportane skal vise marknadsverdien for aktiva, både samla og for kvar gruppe av ulike typar 
aktiva. 
 Rapportane skal vise verdien for passiva, både samla og for kvar gruppe av ulike typar passiva. I 
tillegg skal rapportane opplyse om løpetida for passiva, og om verdien av lån som forfell og som må 
refinansierast innan 12 månader. 
 Rapportane skal innehalde ein omtale av vesentlege marknadsendringar og endringar i kommunen 
sin finansielle risiko, og det skal gjevast ein vurdering av dette. I tillegg skal rapportane innehalde ein 
omtale av aktuelle marknadsrenter og kommunen sine eigne rentevilkår. 
 Om det har oppstått avvik mellom krava i finansreglementet og den faktiske forvaltninga, skal dette 
takast med i rapportane. 

Fakta



Budsjettrevisjon 15.12.22 – tok høgde for forventa tap på plasseringane i 2022 
Resultatet i 2022 enda med ein samla nedgang/tap på kr. 5.365.650,18. 
2021 ga eit historisk høgt og godt resultat med over 6,2 mill.kr. i gevinst.   

Eit fond stod for stor del av tapet i 2022, Odin eigedom 

medan dei fleste andre hadde meir normale utvikling

Renteutvikling og Norges bank si forventa rentebane 



Vurdering



Det er normalt med til dels store svingingar i aksjemarknaden gjennom eit år. 2021 ga eit historisk 
høgt og godt resultat, medan 2022 har vore ein korrigering ned. Ein stor del av resultatet i 2021 vart 
sett av til bufferfond for å møte forventa negativ avkastning i 2022. Slik resultatet samla sett vert for 
kommunerekneskapen 2022, vert ikkje buffer/tapsfondet nytta til inndekking av resultatet i 2022, og 
vert ståande på fond som buffer mot ytterlegare resultatnedgang. 

Inngangen til 2022 bar preg av en rekordsterk vekst i 2021, stramt arbeidsmarknad og rekordhøg 
inflasjon som blei kraftig forsterka av Ukraina-krigen. USA og Europa innførte strenge sanksjonar mot 
Russland som svarte med å knipe att på energileveringane til Europa. I tillegg til krigens utvikling i 
Ukraina har sentralbankane sin kamp mot inflasjonen med påfølgjande kraftig renteoppgang derfor 
prega store deler av det globale makrobildet i 2022. Investorane sin frykt for konsekvensane av 
krigen i Europa og usikkerheita rundt vidare økonomisk utvikling globalt svekka krona til tross for høg 
oljepris gjennom året. I desember såg ein teikn til at inflasjonen dempa seg noko. Renta har komme 
opp på høge nivå etter å ha vore svært låg lenge. 

Norges Bank har gjennom 2022 sett opp renta i seks av åtte rentemøte. Ved årets start låg 
styringsrenta på 0,5 prosent og er no etter siste renteavgjerd 15. desember 2022 på 2,75 prosent. 
Vidare indikerte Norges Bank i desember at renta truleg vil settast vidare opp i første kvartal 2023. 
Det er en fin balansegang mellom å auke renta for mykje og for lite. Dersom renta aukast for mykje 
bremsar økonomien meir enn det som er nødvendig for å få bukt med inflasjonen. Ved å vere for 
forsiktig kan prisveksten halde seg for høg lenge som igjen kan føre til at det blir nødvendig å 
stramme til enda kraftigare seinare for å få ned prisveksten. Det er framleis stor usikkerheit i forhold 
til korleis aksjemarknaden vil utvikle seg i 2023. 
 
Stresstest pr. 31.12.22 er gjort ut i frå at grunnkapital/plassering er dekka opp med fondsavsetjing, 
og at det er berre reinvestert kapital som ein ikkje har fondsmidlar til å dekke. Men ein negativ 
avkastning må rekneskapsførast, og vil påverke kommunerekneskapen i negativ forstand i 2022. Ein 
har bra med bufferkapital til å dekke evt. ytterlegare nedgang i verdiane/plasseringane.    

Konklusjon
Tilrår at finansrapporteringa pr. 31.12.2022 vert teken til vitring.

Formannskapet - 003/2023

FS - behandling:
Saka vart drøfta.
Framlegg til vedtak vart samrøystes tilrådd til kommunestyret.

FS - vedtak:
Finansrapport pr. 31.12.22 vert teken til vitring.

Kommunestyret - 003/2023

KS - behandling:



Framlegg til vedtak frå formannskapet vart samrøystes vedteke.

KS - vedtak:
Finansrapport pr. 31.12.22 vert teken til vitring.


